ՀՀ համայնքների ենթակառուցվածքների զարգացմանն ուղղված սուբվենցիայի ծրագրի շրջանակներում է ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատված ՀՀ պետական տարեկան բյուջեներով նախատեսված սուբվենցիաներից բացի ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտերի գնահատման միջգերատեսչական հանձնաժողովի կողմից հաստատված և շինարարության ընթացքում առաջացել են խնդիրներ, մասնավորապես
2․1․ ՀՀ Արագածոտնի մարզի «Ապարան համայնքի Շենավան բնակավայրերում  նոր մանկապարտեզի կառուցում» ծրագիրը հաստատվել է 01․08․2022թ․ ։
Աշխատանքների գրեթե 90%-ն  արդեն իրականացվել է, սակայն այս պահին դադարեցված է, քանի որ անհրաժեշտություն է առաջացել նախագծային փաստաթղթերի փոփոխության, մասնավորապես․
· մանկապարտեզի ցանկապատի մի մասի կառուցման համար առաջացել է երկաթբետոնե պատնեշի /120գծմ երկարությամբ և 2-3մ բարձրությամբ/ կառուցման անհրաժեշտություն՝  բակային տարածքի ու հարակից  ֆուտբոլի դաշտի նիշերի տարբերության պատճառով։ 
· շինարարության ընթացքում, ապաստարանի կառուցման ժամանակ  պարզվել է, որ առկա են մեծ ծավալի գրունտային ջրեր, որոնց հեռացման համար անհրաժեշտ է կառուցել  դրենաժային համակարգ։
· անհրաժեշտություն է առաջացել ամբողջովին փոխարինել ապաստարանի օդափոխության համակարգը։  
Այս առումով նախագծանախահաշվային փաստաթղթերում կատարվել են փոփոխություններ, որոնք անցել են փորձաքննություն։ 
Նշված աշխատանքների մասով ընդհանուր պայմանագրային գինն ավելանում է  33,188,030 դրամի չափով՝ պայմանագրի ընդհանուր գնի նկատմամբ՝ 12,657 տոկոսային հարաբերակցությամբ:
2․2 ՀՀ  Արագածոտնի մարզի «Թալին համայնքի Թալին և Կաթնաղբյուր բնակավայրերում մանկապարտեզների վերակառուցում» սուբվենցիոն ծրագիրը հաստատվել է 26․09․2024թ․   
Կաթնաղբյուր բնակավայրի մանկապարտեզի վերակառուցման/հիմնանորոգման աշխատանքներ ծրագրով նախատեսված շենքի ժապավենային հիմքերի ամրացման աշխատանքների ընթացքում ի հայտ է եկել նախատեսված աշխատանքների ոչ բավարար լինելու փաստը, որի հիմնավորման համար կառուցապատող ընկերության պատվերով «Հայր և որդի Տիտիզյաններ» ՍՊԸ-ն իրականացրել է երկրաբանական հետազոտություն։ Հետազոտության եզրակացությունը տրամադրվել է «Քաղաքաշինական ծրագրերի փորձագիտական կենտրոն» ԲԲԸ-ին, որն էլ իր հերթին 30․04․2025թ․ հայտնել է, որ անհրաժեշտ է իրականացնել հիմքերի ուժեղացման լրացուցիչ աշխատանքներ։
  Այս առումով նախագծանախահաշվային փաստաթղթերում կատարվել են փոփոխություններ, որոնք անցել են փորձաքննություն։ 
Նախագծող կազմակերպության կողմից տրված նախագծային լուծման արդյունքում առաջացել է լրացուցիչ ժապավենային հիմքերի ամրացման աշխատանքներ 42,215,032 ՀՀ դրամի չափով, նախկին 9,817,708 ՀՀ դրամի փոխարեն։ Արդյունքում ծրագրի արժեքը 175,773,225 ՀՀ դրամից դարձել է 208,170,323 ՀՀ դրամ։ 
2․3․  ՀՀ  Արագածոտնի մարզի «Թալին համայնքի Աշնակ բնակավայրում ասֆալտբետոնե ծածկի հիմնանորոգում» ծրագիրը հաստատվել է 22․05․2024թ․   
Աշխատանքների կատարման ընթացքում պարզ է դարձել, որ առավել արդյունավետ արդյունք ստանալու համար անհրաժեշտ է փոփոխություններ կատարել նախագծանախահաշվային փաստաթղթերում։ Մասնավորապես՝ անհրաժեշտ է փոխարինել  ջրահեռացման վաքերը նորով, տեղանքի առանձնահատկություններից ելնելով անհրաժեշտություն է առաջանում ճանապարհի ասֆալտբետոնե ծածկույթի լայնացման, հիմնային շերտի փոխրինման՝ C5 խճային շերտի։ Արդյունքում նախահաշվային արժեքը ավելանում է 7.7 տոկոսով, 201,385 մլն  ՀՀ դրամի փոխարեն 216, 989 մլն դրամ, իսկ  նախագծանախահաշվային փոփոխությունների ծավալը կազմում է շուրջ 20,3 տոկոս, ինչը գերազանցում է կարգով սահմանված 15 տոկոսը ։ 
Այս առումով նախագծանախահաշվային փաստաթղթերում կատարվել են փոփոխություններ, որոնք անցել են փորձաքննություն։
2․4․ ՀՀ Արմավիրի մարզի «Մեծամոր համայնքի  Տարոնիկ բնակավայրի խմելու ջրամատակարարման ցանցի կառուցում» ենթածրագիրը հաստատվել է 24․02․2023թ․
Ծրագրի իրականացման ընթացքում Տարոնիկ բնակավայրում անհրաժեշտություն է առաջացել նախագծերի փոփոխության, քանի որ ի հայտ են եկել մի շարք անհամապատասխանություններ, մասնավորապես՝ 
-ծավալաթերթ նախահաշվի ճյուղ 28-ում նախատեսված է եղել անցկացնել 1560 գծ.մ երկարությամբ` 200 տրամաչափի խողովակ, մինչդեռ նշված փողոցի երկարությունը փաստացի կազմում է ընդամենը 216 մետր, հետևաբար նշված հատվածում անցկացվել է 216 գծ.մ երկարությամբ` 50 տրամաչափի խողովակ։
- ծավալաթերթ նախահաշվի ճյուղ 28-ում նախատեսված է եղել մասնակի ասֆալտապատման և այլ աշխատանքներ` 1560 մետրին համապատասխան, սակայն փողոցի փաստացի երկարության անհապատասխանության  պատճառով կատարվել են 216 գծ.մ երկարության չափով աշխատանքներ:
Վերոնշյալ աշխատանքների փաստացի իրականացման արդյունքում կատարվել է նախագծի փոփոխություն` ավելացվել են նոր  35, 36, 37, 38 ճյուղերը, իսկ 31 և 20 ճյուղերը երկարացվել են: 
Նշված փոփոխությունների շնորհիվ բնակավայրի խմելու ջրամատակարարման ցանցը 15282 գծ.մ կդառնա 18956 գծ.մ, որի արդյունքում ջրամատակարարման նոր ցանցը համապատասխանում է բնակավայրի 100%-ի ծածկույթին:
Վերոնշյալ փոփոխությունների արդյունքում տեղի է ունեցել աշխատանքների ծավալների համադրում, մասնավորապես.
Պակասեցվել է` 58,598,827 ՀՀ դրամ (39%)
Ավելացվել է` 45,048,442 ՀՀ դրամ (30%)
Արդյունքում պայմանագրային արժեքը՝ 149,940,000 ՀՀ դրամից կնվազի 13,550,385 ՀՀ դրամի չափով (9%) և կկազմի 136,389,615 ՀՀ դրամ, սակայն  փոփոխությունների ծավալը կկազմի շուրջ  30,04 տոկոս։ 
Վերը թվարկված լրացուցիչ աշխատանքների ծավալների ներառումը պայմանագրերում անհրաժեշտություն է, սակայն գնումների գործող օրենսդրությամբ սահմանված կարգավորումները  արգելում են կնքված պայմանագրերի գնի ավելացումը ավելի քան 10 տոկոսով և ծավալների փոփոխությունը ավելի քան 15 տոկոսով։ 
2․5․  ՀՀ  Շիրակի մարզի Արթիկ համայնքի «Անուշավան և Վարդաքար բնակավայրերի ոռոգման համակարգերի կառուցում» ծրագիրը հաստատվել է 19․08․2024թ․   
Աշխատանքների կատարման ընթացքում  ի հայտ են եկել որոշակի անճշտություններ նախագծանախահաշվային փաստաթղթերում և պարզ է դարձել, որ առավել արդյունավետ արդյունք ստանալու համար անհրաժեշտ է փոփոխություններ կատարել։ Մասնավորապես՝ նախատեսված 30*34 երկաթբետոնյա վակերը պետք է փոխարինվի LR40 տիպի ոռոգման համար նախատեսված կոնստրուկցիաներով։ Անուշավան բնակավայրում ոռոգելի տարածքները կազմում են 150 հա, ուստի 30*34 վաքերի ջրատարողությունը չի բավականացնի 150 հա հողատարածքները 3-4 անգամ ոռոգում կազմակերպելու համար։  Նախագծով նախատեսված պոլիէթիլենային ստորգետնյա խողովակաշարը պետք է փոխարինվի վերգետնյա D 530 երկաթյա կիսախողովակով, ոռոգման ընթացքում հետագա խցանումներից խուսափելու համար, քանի որ ոռոգման ջուրը վերցվում է գետակից։ Բացի դրանից տվյալ հատվածում, որտեղով անցնում է ստորգետնյա խողովակաշարը հնարավոր չէ կազմակերպել ոռոգում  Արդյունքում նախահաշվային արժեքի փոփոխություն տեղի չի ունենում, սակայն   նախագծանախահաշվային փոփոխությունների ծավալը կազմում է մինչև 68․0 տոկոս, ինչը գերազանցում է կարգով սահմանված 15 տոկոսը ։ 
Այս առումով նախագծանախահաշվային փաստաթղթերում կատարվել են փոփոխություններ, որոնք անցել են փորձաքննություն։

3.  ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

Հանրապետության համայնքների տնտեսական և սոցիալական ենթակառուցվածքների զարգացումը հանդիսանում  է գերակա խնդիր:  ՀՀ տարածքային համաչափ զարգացումն ապահովելու`  ՀՀ համայնքների տնտեսական և սոցիալական ենթակառուցվածքների զարգացման նպատակով ՀՀ կառավարությունը 2018 թվականից նախաձեռնել է համայնքներին սուբվենցիաների տրամադրման գործընթացը:
  ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատվել է  պետական բյուջեով նախատեսված սուբվենցիաներից բացի այլ սուբվենցիաներ ստանալու համար միջգերատեսչական հանձնաժողով ստեղծելու և նրա անհատական կազմն ու աշխատակարգը հաստատելու մասին որոշումը, որի նպատակն է անցում կատարել սուբվենցիաների տրամադրման նոր քաղաքականությանը՝ մրցակցային սկզբունքով սուբվենցիայի տրամադրում լավագույն ծրագրեր ներկայացրած համայնքներին:
Նշված գործընթացով  ՀՀ կառավարությունը խրախուսում է համայնքներին, որպեսզի համայնքներն իրենց ընդհանուր բյուջեում հնարավորինս աճեցնեն կապիտալ ծախսերը նպատակաուղղված համայնքներում փողոցների, այգիների, պուրակների, խաղահրապարակների բարեկարգմանը, համայնքային շենքերի, մշակութային տների, մանկապարտեզների, հանդիսությունների սրահների կառուցմանն ու նորոգմանը, խմելու, կոյուղու, ոռոգման ջրագծերի կառուցմանն ու նորոգմանը,  գիշերային լուսավորության անցկացմանը, գազիֆիկացմանը, բազմաբնակարան շենքերի ընդհանուր բաժնային սեփականության տարրերի վերանորոգմանը, գյուղատնտեսական և կոմունալ ծառայութունների համար մեքենասարքավորումների ձեռքբերմանը։
    
            4․  ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

Նախագծի ընդունմամբ ակնկալվում է ապահովել ՀՀ համայնքների ենթակառուցվածքների զարգացմանն ուղղված ծրագրերի  շրջանակներում շինարարական աշխատանքների պատշաճ իրականացումը՝ լրամշակված ՆՆՓ-երին համապատասխան։

           5․ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ
             և ԱՆՁԻՆՔ

 Սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների  նախարարության կողմից:
     
   6․  ԱԿՆԿԱԼՎՈՂ ԱՐԴՅՈՒՆՔԸ

[bookmark: _Hlk109134718]Որոշման ընդունման արդյունքում Ապարանի, Թալինի և Մեծամորի համայնքների ղեկավարներին կթույլատրվի սուբվենցիոն ծրագրերի իրականացման համար կնքված պայմանագրում կատարել փոփոխությունները՝ գերազանցելով ծավալների փոփոխման  սահմանաչափը։ Միաժանամանակ որոշման ընդունման արդյունքում կապահովվի սուբվենցիոն ծրագրերի շրջանակներում մեկնարկած շինարարական աշխատանքների անխոչընդոտ, ամբողջական ծավալով և պատշաճ կերպով իրականացումը։

7. ՏԵՂԵԿԱՏՎՈՒԹՅՈՒՆ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ և ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

   Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: 

   8. ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Որոշման նախագծի ընդունմամբ այլ իրավական ակտերում փոփոխություն կատարելու անհրաժեշտություն չի առաջանում։ 

9. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6․6, 2-րդ ենթակետ և կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից և Կայուն զարգացման նպատակներից:  
Մասնավորապես․ սուբվենցիոն ծրագրերի իրականացումը նպատակաուղղված է հանրապետության բոլոր բնակավայրերում համաչափ և կայուն զարգացում ապահովմանը, բնակչության բարեկեցության բարելավմանը, բնակավայրերն ավելի հարմարավետ ապրելու և գործելու կենսամիջավայր դարձնելուն, ինչպես նաև գործարարության և ներդրումների համար բարենպաստ միջավայր ստեղծելուն։   
Հայաստանի վերափոխման ռազմավարության 9․2․2 և 9․2․3 գործողությունների համաձայն՝ նպաստում է ֆիզիկական ենթակառուցվածքների  մեջ կապիտալ ներդրումների իրականացմանը և ՀՀ մարզերում հարմարավետ ու գրավիչ պայմանների ապահովմանը։
Միաժամանակ, որոշման նախագիծը բխում է Կայուն զարգացման 6-րդ նպատակից /6. Ապահովել հասանելիություն և կայուն ձևով կառավարել ջուրն ու սանիտարական պայմանները բոլորի համար/, 7-րդ նպատակից  /,  9-րդ նպատակից /Ստեղծել դիմակայուն ենթակառուցվածքներ/։
